2019 елда Яр Чаллы шәһәрендә гаилә-демография хәле
2019 ел нәтиҗәләре буенча ЗАГС идарәсе тарафыннан 17 меңнән артык гражданлык хәле акты теркәлгән. Моннан тыш, 47 меңнән артык юридик әһәмиятле гамәлләр кылынган. 
Шәһәрдә халыкның тотрыклы табигый үсеше саклана, узган ел нәтиҗәләре буенча ул 2354 кешене тәшкил итте. 

2019 елда 6740 бала туу теркәлде, бу узган ел дәрәҗәсеннән 7,2% ка (523) кимрәк. Республика буенча кимү 7,7% ны тәшкил итте.
Республикада 1000 кешегә бала туу турында уртача 11 акт туры килде. Яр Чаллыда исә бу күрсәткеч 12,6 га җитте һәм республикада иң яхшылардан берсе саналды.
Гомуми туучылар санының 51% ын (3398) – малайлар һәм 49% ын (3342) кызлар тәшкил итте. 97 чаллылы гаиләсендә игезәкләр туды.

Идарә тарафыннан, ир кеше бала анасының ризалыгы белән үзен ата итеп таныган очракта, ата булуны билгеләү турында 852 акт теркәлде һәм уллыкка (кызлыкка) бала алу турында 43 акт теркәлде.
Ата-аналар яңа туган балаларына дулкынланып исем сайлыйлар. Исемнең кеше язмышына йогынтысы барлыгы да билгеле.
Элекке кебек үк, кызлар арасында – София (Софья), Әминә, Алисә, Ясминә, Арина, ә малайлар арасында Әмир, Тимур, Данил (Даниэль, Даниил), Артем, Кәрим исемнәре аеруча популяр. Сирәк очрый торган исемнәрдән Нух, Багатыр, Гаспар, Джура, Златан, Яндар, Асора, Мерелла, Нехир, Кияра, Сомая, Ситора исемнәре дә очрый. 

 Кайвакыт ата-аналар балаларына ике сүздән торган исемнәр дә бирәләр: Джемаль-Сабри, Осман-Али, Антон-Лукас.

2019 елда туган балаларның 61% тан артыгы – гаиләдә икенче һәм аннан да күбрәк балалар. Узган елда туган һәм теркәлгән балаларның гомуми саныннан  39% ы (2599) – гаиләдә беренче, 42% ы (2853) – икенче бала. Өченче баласы булган 1031 гаилә (15 %) күп балалы гаилә статусын алды, ә 254 (4%) гаиләдә дүртенче һәм аннан  да күбрәк бала туды.
Яр Чаллы шәһәре үлемнәр буенча Татарстан Республикасында иң түбән күрсәткечкә ия, 1000 кешегә – 8,2. Республика буенча бу күрсәткеч – 11,0.
2019 елда үлемнәр турында теркәлгән актлар саны 4386 ны тәшкил итте, бу узган елның шул чоры белән чагыштырганда 4 % ка (186) кимрәк (ТР – 4,1%).
55 % үлем (1429) – ир-атларга, 45 % (1122) хатын-кызларга туры килә.
 2019 елда шәһәрдә 3336 пар гаиләнең никахлашуы теркәлде. 
Безнең шәһәр буенча 1000 кешегә 6,2 никахлашу туры килә, бу республика буенча иң яхшы нәтиҗәләрдән санала (ТР – 6,2).

Шәһәрдә 101 пар гаилә (3%) 30 дан артык чит ил гражданнары белән никахлашты. Кияүләр – Төркия, Германия, Австрия, Корея, Ирак, Панама, Һиндстан һәм башкалар, кәләшләр – Япония, Израиль гражданнары. Якын чит илләрдән – Украина, Азербайҗан, Әрмәнстан һәм башкалар.

Гаилә-демография өлкәсендә аерылышулар проблемасы традицион рәвештә актуаль мәсьәлә булып кала бирә. 2019 елда таркалган никахлар саны 2104 не тәшкил итте, бу узган ел дәрәҗәсендә дигән сүз. 
Гражданлык хәле актларының бер төре булып исем (фамилия, атасының исеме) алмаштыру тора. Аларның саны – 350. 
2019 ел йомгаклары буенча шәһәребезнең ЗАГС идарәсе республиканың индикатив-мониторинглау системасы рейтингында лидер булып санала. 

